ERB課程宣傳短片
《ERB x「俄仔」 行業術語．入行Magic Words》第二回
「俄仔」Ansheles與街坊化身見習茶餐廳伙記，與主持鄭芷彤Rachel玩遊戲，Rachel落單點餐，兩位見習茶餐廳伙記覆述落單食物。
「俄仔」：凍檸茶。
街坊：少甜。
Rachel：啱啦，其實你哋兩個夾埋就完美啦。
Rachel：跟住我要7杯乜嘢呢？
「俄仔」：凍奶茶。
Rachel：凍奶茶？
「俄仔」：少甜。
「俄仔」：多冰。
Rachel：頭先嗌左啦。
螢幕蓋字
僱員再培訓局
ERB x「俄仔」 行業術語．入行Magic Words
「俄仔」與Rachel現身旺角行人專用區。
Rachel、「俄仔」：Hi，大家好。
「俄仔」：Hello，我係Ansheles，同埋呢個係...
Rachel：Rachel呀，今日我帶住Ansheles嚟到旺角呢度，想問吓Ansheles你多唔多去「茶記」，即係茶餐廳食飯呢？
「俄仔」：多啦，但係我食嘢要食得快，佢哋落單又落得快，喺香港乜都好快啦！
Rachel：係呀，你覺唔覺得好奇，點解茶餐廳嘅伙記做嘢會咁快？因為佢哋用咗茶餐廳嘅行業術語，就好似喺螢光幕見到呢一堆字都係行業術語：「咖啡(非)、凍檸茶(COT)、熱檸蜜(O勿)、少甜(小田)、奶茶走糖加煉奶(茶走)、花生醬多士(丈多)、雞脾(比)、雞翼(亦)」。
螢幕蓋字
「俄仔」：原來佢哋出貓！
Rachel：呢個時候俾個機會你，試吓點樣「出貓」，幫我落單點餐，即刻開始「行業術語．入行Magic Words」嘅Part 2大挑戰。
螢幕蓋字
行業術語．入行Magic Words：飲食業大挑戰
Rachel：首先有Ansheles，你好，一陣間加油啦。另外我都搵咗一個朋友同你一齊玩，你點稱呼呀？
街坊：我叫柯南。
Rachel：呢個遊戲好簡單，其實...我有啲肚餓，所以我會向你哋兩個點餐，你哋兩個既然係見習茶餐廳伙記，即係要幫我用最快嘅速度落單啦，係唔係？得唔得？你兩個有無信心？
「俄仔」：無。
街坊：有。
Rachel：無信心呀？得啦，我會撐你。
「俄仔」：好難喎。
Rachel：我好肚餓喎，所以我要1份花生醬多士，跟住2隻雞脾，3隻雞翼，4隻熱狗，5杯凍檸茶少甜，請埋你哋嘅，另外6杯熱咖啡，7杯熱檸蜜，口淡淡呀，然後加多杯奶茶走糖，但係我要加煉奶嘅，咁就飽啦。得唔得呀？
「俄仔」：小姐，睇吓你，完全估唔到你食咁多嘢喎。
Rachel：係咪好苗條呀？
Rachel：攪掂啦嘛。
「俄仔」：攪掂。
Rachel：好，咁話番俾我聽，到底你哋落咗啲乜嘢？好唔好呀？首
先我要1隻咩呀？
「俄仔」：多士。
Rachel：啱，你咁慢。
街坊：花生醬多士。
Rachel：花生醬多士。
「俄仔」：我又唔知花生有咩意思，所以我寫咗多士啦。
Rachel：都可以啦。
「俄仔」：食到咪得啦，駛唔駛咁固執呀。
Rachel
：一陣間請你食，咁我要2隻乜嘢呢？
街坊：雞脾。
「俄仔」：嗱，我唔知雞脾係乜嘢，所以我寫咗雞，你要2隻雞啦。
Rachel：好啦，芥辣雞脾啦。
「俄仔」：好啦。
Rachel：咁3隻咩呢？
「俄仔」：3隻熱狗。
Rachel：哎呀。
街坊：雞翼。
Rachel：係呀，雞翼，chicken wings呀。
「俄仔」：唉…
Rachel：咁4隻乜嘢呢？
「俄仔」：熱狗。
Rachel：無錯啦，4隻熱狗，讓佢啦。
Rachel：咁我要咗5杯乜嘢請你哋飲呀？
「俄仔」：凍檸茶。
街坊：少甜。
Rachel
：啱啦，其實你哋兩個夾埋就完美啦。
「俄仔」：少甜你都寫得到。
Rachel
：我怕肥呀。
Rachel
：咁6杯乜嘢呢？
「俄仔」：6杯，你要…

Rachel
：嘩，比賽第二，友誼第一喎。
「俄仔」：Coffee，咖啡，要6杯熱咖啡。
Rachel
：跟住我要7杯乜嘢呢？
「俄仔」：凍奶茶。
Rachel
：凍奶茶？
「俄仔」：少甜。
「俄仔」：多冰。
Rachel
：頭先嗌左啦。
「俄仔」：嗌左啦。
Rachel
：7杯…你都錯喎。
街坊
：檸蜜。
Rachel
：咦，啱喎，7杯熱檸蜜，咁最後係乜嘢呀？
街坊
：茶走
Rachel
：茶走，啱啦，即係熱奶茶走砂糖，但係我要煉奶。
遊戲結束，街坊柯南得7分，「俄仔」得4分，柯南勝出。
Rachel
：咁樣好明顯呀，Ansheles你輸咗啦。
「俄仔」：輸咗啦。
Rachel
：但係你得到我嘅香吻一個，我等陣俾你。你呢，就好彩啲啦，你可以得到一份禮物，不如我哋請Ansheles幫我哋頒俾柯南，好唔好呀？
街坊
：Thank you！
「俄仔」：哈哈，你好叻呀。
Rachel：恭喜晒。
「俄仔」送花給Rachel。
「俄仔」：Rachel，送俾你呀！
Rachel：嘩，Thank you Ansheles。你成日送花俾人？
「俄仔」：都唔係呀，你知唔知呢啲花幾貴呀。
Rachel：真係嘅，算你啦，咁你知唔知道咩特別情況之下要送咩花？即係啲花語係咩意思呀？
「俄仔」：唉…呢啲我就唔係好熟啦，但係我知道玫瑰花代表「愛情」。
Rachel：不如咁啦，我哋出去搵啲街坊，睇吓佢哋知唔知道唔同嘅花代表咩花語，好唔好？
「俄仔」：好。
Rachel：咁我哋即刻開始「行業術語．入行Magic Words」大挑戰Part 3。即刻開始！
螢幕蓋字
「行業術語．入行Magic Words」：環境服務業大挑戰
「俄仔」與Rachel找街坊玩遊戲。
「俄仔」：三個靚女，不如搵佢哋啦。
「俄仔」：Hi，你哋三個人有無三分鐘呀？
 街坊：三分鐘？
「俄仔」：玩吓遊戲啦，好唔好？
市民B：好呀
「花與花語」配對遊戲開始，「俄仔」拿著印有不同花的圖案咭讓街坊配對，貼在印有各種花語的紙牌上。
「俄仔」：第一個就係百合，你哋知唔知百合代表乜嘢？
Rachel：「百年好合」，好啦，擺住先，等陣間一齊揭曉，跟住啦。
「俄仔」：下一個就係玫瑰，玫瑰就好容易啦。
街坊：應該係呢個啦。
Rachel：「愛情」同「熱戀」，好熟啦。
「俄仔」：下一個就係牡丹。
Rachel：揀咗「富貴」呢個花語。
「俄仔」：佢哋好似完全無挑戰呀，即刻擺喺嗰度，識晒。
「俄仔」：好啦，菊花。
Rachel：菊花代表咩花語呀？
街坊：「吉祥」同「長壽」，呢個最簡單呀。
Rachel：最尾啦。
「俄仔」：最尾就係康乃馨。
街坊：呢個啦，「對母親的愛」。
「俄仔」：睇吓啱唔啱先，啱晒啦！
Rachel：啱晒，恭喜晒你哋。
「俄仔」：三位啱晒啦，今日就送禮物俾你哋。
Rachel：恭喜晒你哋，Thank you，係咪好開心呢？
「俄仔」：識得呢啲Magic Words，包你「未入行，先在行」！想更加「在行」？就要報讀ERB課程，大家要記住呢個網址呀：www.erb.org，快啲入啦！
28個行業，行行有得讀，培訓就業搵ERB！
螢幕蓋字
多謝收看，下集旺角見。
「俄仔」：玩得咁開心，緊係唔好俾佢停啦，下一集我會繼續留喺旺角呢度，接受終極大挑戰，記得追實 “My ERB” Facebook Page，幫我打氣啦！
螢幕蓋字
僱員再培訓局
ERB熱線：182 182

www.erb.org

